	ՀԻՄՆԱՎՈՐՈՒՄ

«Հա​յաս​տանի Հանրապետության կառավարության 2016 թվականի     դեկ​տեմ​բերի 29-ի № 1313-Ն որոշման մեջ փոփոխություններ ու  լրա​ցում​ներ կատարելու և Հայաստանի Հանրապետության արտակարգ իրավիճակների նախարարությանը գու​մար հատկացնելու 

մասին» Հայաստանի Հանրապետության կառավարության որոշման նախագծի

	1.
	Անհրաժեշտությունը և կարգավորման ենթակա հարաբերությունների ներկա վիճակն ու առկա խնդիրները

	ՀՀ ԱԻՆ Փրկարար ծառայությունը, 2010 թվականին «Երևան քաղաքի հրշեջ-փրկարարական գույքի բարելավում» ծրագրով և ՀՀ ու Ճապոնիայի կառավարությունների միջև կնքված համաձայնագրի համաձայն, Ճապոնիայից ստացել է 28 միավոր ISUZU մակնիշի հրշեջ-փրկարարական ավտոմեքենաներ: Ծրագրի և սահմանված նորմերի համաձայն ISUZU մակնիշի հրշեջ-փրկարարական ավտոմեքենաների պահպանման, ընթացիկ և պարբերաբար իրականացվող տեխնիկական սպասարկումների համար տարեկան անհրաժեշտ է`

- դրամաշնորհի շրջանակներում տրամադրված գույքի տարեկան ընթացիկ պահպանման ծախսեր  6.000.000 ՀՀ դրամ.

- ծրագրի ավարտից յուրաքանչյուր 3 տարին մեկ պարբերաբար իրականացվող տեխսպասարկումների համար - 38.500.000 ՀՀ դրամ.

-դրամաշնորհի շրջանակներում տրամադրված գույքի սպասարկման և անվտանգ շահագործման ուսուցման նպատակով - 6.625.000 ՀՀ դրամ.

-ծրագրի ավարտից յուրաքանչյուր 9 տարում պարբերաբար իրականացվող տեխսպասարկումների համար - 202.000.000 ՀՀ դրամ.

Ներկայումս հաստատման փուլում է Ճապոնիայի կառավարության կողմից ՀՀ ԱԻՆ Փրկարար ծառայության Շիրակի, Լոռու և Սյունիքի մարզային փրկարարական վարչությունների համար 40 միավոր հրշեջ-փրկարարական ավտոմեքենաների հատկացման ծրագիրը: 2010 թվականին «Երևան քաղաքի հրշեջ-փրկարարական գույքի բարելավում» ծրագրով և ՀՀ ու Ճապոնիայի կառավարությունների միջև կնքված համաձայնագրով ՀՀ կառավարության ստանձնած պարտավորությունը: 
Ստացված 28 միավոր ավտոմեքենաների ու նրանց հրշեջ պոմպերի և այլ սարքավորումների շահագործման ժամկետը լրացել է և անհրաժեշտ է դրանք վերանորոգել: Դրանց հետագա շահագործումն ապահովելու, ճապոնական գործընկերների մոտ ՀՀ կառավարության պարտավորությունը կատարելու և ներկա ծրագիրը հաջող իրագործելու նպատակով անհրաժեշտ է ապահովել դրանց գոնե նվազագույն վերանորոգումները:

Միաժամանակ, այդ ավտոմեքենաներն արդեն իսկ սպառել են իրենց շահագործման ռեսուրսը և վերանորոգումները չապահովելու դեպքում Երևան քաղաքը կմնա առանց հրշեջ-փրկարարական մեքենաների, իսկ Փրկարար ծառայության կողմից ՀՀ մարզերում շահագործվող մյուս փրկարարական և հրշեջ-փրկարարական թվով 155 ավտոմեքենաներից ամենաթարմը 1990 թվականի արտադրության ԶԻԼ մակնիշի, որոնց շահագործման բոլոր տեսակի ժամկետներն ու ռեսուրսները սպառվել են:

	2.
	Առկա խնդիրների առաջարկվող լուծումները

	Ներկայացվող նախագծով առաջարկվում է՝
-2010 թվականին «Երևան քաղաքի հրշեջ-փրկարարական գույքի բարելավում» ծրագրով և ՀՀ ու Ճապոնիայի կառավարությունների միջև կնքված համաձայնագրի համաձայն, 28 միավոր ISUZU մակնիշի հրշեջ-փրկարարական ավտոմեքենաները պահել մարտական վիճակում՝ դրանով իսկ ապահովելուվ Երևան քաղաքում մարդկանց անվտանգությունը,
-ճապոնական գործընկերների մոտ ամրապնդել այն դիրքորոշումը, որ ՀՀ կառավարությունը կատարում է իր պարտավորությունը, դրանով իսկ ապահովել Ճապոնիայի կառավարության կողմից ՀՀ ԱԻՆ Փրկարար ծառայության Շիրակի, Լոռու և Սյունիքի մարզային փրկարարական վարչությունների համար 40 միավոր հրշեջ-փրկարարական ավտոմեքենաների հատկացման ծրագրի իրագործումը,

-վերոշարադրյալի նպատակով ՀՀ կառավարության պահուստային ֆոնդից ՀՀ ԱԻՆ-ը հատկացնել 83,0 մլն դրամ:

	3.
	Բնագավառում իրականացվող քաղաքականությունը

	Իրականացվում է արտակարգ իրավիճակների ռիսկերից բնակչության պաշտպանության պետական պատրավորության կատարման, պետական գույքի չփչացման, միջազգային պարտավորությունների կատարումն ապահովելու քաղաքականություն:

	4.
	Նախագծի մշակման գործընթացում ներգրավված ինստիտուտները և անձինք

	Հայաստանի Հանրապետության արտակարգ իրավիճակների նախարարության կողմից:

	5.
	Ակնկալվող արդյունքը

	Նախագծի ընդունման արդյունքում՝
-մարտական վիճակում կպահվեն Երևան քաղաքը սպասարկող 28 միավոր ISUZU մակնիշի հրշեջ-փրկարարական ավտոմեքենաները,
-կկատարվի 2010 թվականին «Երևան քաղաքի հրշեջ-փրկարարական գույքի բարելավում» ծրագրով և ՀՀ ու Ճապոնիայի կառավարությունների միջև կնքված համաձայնագրով ՀՀ կառավարության ստանձնած պարտավորությունը.

- կապահովվի Ճապոնիայի կառավարության կողմից ՀՀ ԱԻՆ Փրկարար ծառայության Շիրակի, Լոռու և Սյունիքի մարզային փրկարարական վարչությունների համար 40 միավոր հրշեջ-փրկարարական ավտոմեքենաների հատկացման ծրագրի իրագործումը:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	Սույն նախագծի ընդունումը այլ իրավական ակտերի ընդունման անհրաժեշտություն չի առաջացնում:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության 

	Սույն նախագծի ընդունումը ՀՀ 2017 թվականի պետական բյուջեում առաջացնում է 83 000,0 հազար դրամի լրացուցիչ ծախս:


            ԺԱՄԱՆԱԿԱՎՈՐ ՊԱՇՏՈՆԱԿԱՏԱՐ



ԱՐԱ ՆԱԶԱՐՅԱՆ
